
KUÑA PARAGUÁI REFLEXIÓN DE 5’ 
VERSIÓN RESUMIDA NÚMERO 78  
MBO’EPY: TEMBIREKO OJEGUEREKO ASÝVA – SUMISIÓN. POGUÝPE. 
TEMA: LA ESPOSA ABUSADA- SUMISIÓN. 

Enfoque: Relaciones-Vida social; abuso y violencia. 

En las Lecciones Para el Alma hablaremos de la Sumisión y su significado para 
los esposos y las esposas. Proverbios 31; Efesios 5: 21-28. 

 

Maralina: Maitei che angirũ. Ñandejára ñande apo jaiko haĝua ñande rogaygua 
ndive, jajoguerohory, jajoayhu ha javy’a oñondive. Ndapéicha meméi ñande 
rekovépe, jaikuaa heta ñande rapicha ndoiko porãiva iména ha imemby ndive.  

Oime ramo nde péichagua hína ambohasase ndéve pu’aka reguata mbarete 
haĝua nde rekovépe.   

 

Ñañe’ēta mbo’epy rehe Ñandejára oipotáva, mba’éichapa pe tembireko ha ména  
oiko va’erã hógape. Jahecháta Ñandejára ñe’ēme mba’épa he’i ñandéve guarã. 
Oime ramo reguereko Biblia nde rógape emoñe’ēmi Proverbio 31: (10-12) 
“¿Mávapa ikatu ojuhu peteĩ tembireko  hekoite pegua? Iporãve umi rubígui. Iména 
ojerovia hese ,iporãva  ojapo hese ha araka’eve ndojapói hese ivaíva oikove aja 
pukukue” 

Bíbliape he’i: “tembireko ha ména ojerespeta va’erã  Cristo rayhupápe” Péva he’ise 
oiko porã hekovépe ombotuichávo Ñandejárape  hogapýpe. Ohechauka ojupe 
mborayhu ha oipota osē porã umi ojapóva iména térã hembireko, oiko hikuái 
vy’ápe. Upe rire he’i jevy: “Peē kuña omendáva, pejapóke pene ména he’íva 
peēme, pejapoháicha Ñandejára he’íva peēme” (Efesios 5:22) 

Pe Ñandejára ñe’ē omyesakã porã mba’épa ojapo va’erã mena kuéra. Efesios  
(5:25)pe he’i: “Peē mena kuéra, pehayhúke pene rembireko, Cristo ohayhu 
haguéicha ijiglesiape ha ome’ē hese hekove . Ména kuérape guarã tuicha mba’e 
péva- reimépa reme’ē haĝuaicha nde rekove ne rembireko rehe. ¡Tuicha mba’e 
péva ,ména ha tembirekópe avei! 

Upe rire he’ive versículo (v.28)pe : Péicha avei, ména kuéra ohayhu va’erã 
hembirekópe, ha’e kuéra ojehayhu háicha ijupe voi. Pe hembirekópe ohayhúva, 
ojehayhu ijupe voi” 

Jahecháta ko’ãga mba’épa ndeiséi pe  respeto térã “sumisión” 

 Erespeta ndeiséi- nde tembireko háicha- ndaikatu mo’ãi reñe’ē- térã nde 
jehegui rejepy’a mongeta. 
  Ndeiséi  nde rejapokuaaiha  rejapo kuaáva… ne remba’apo kuaaiha 
okápe… ikatuha ere mba’éichapa iporãveta… térã mba’éichapa reñeñandu. 
 Ndeiséi nde sa’ive revaleha nde ménagui… ndaha’éi avei ne ména esclava. 

¿Mba’e he’ise péicha ramo pe sumisión hekopete? 

He’ise nde reimoirũtaha nde ménape hembikotevēme reiporu paite ne arandu ha 
nde katypyrukue pesē haĝua tenonde Ñandejára nde apo haguéicha. 

 Ñandejára ojapo va’ekuépe oĩ orden. Upeichaite avei oheja iñe’ēme hesakã porã 
háicha, mba’éichapa ména ha tembireko ojapo va’erã hembiapo hógape. Kuimba’e 
ha’e omyakãva hóga, ha pe kuña oipytyvõva iménape.  

Ne ména nde rayhu ha ne momba’e ramo… ha nde eñesomete chupe, mokõivéva 
pejapóta Ñandejára Ñe’ē.  

Ne ména Ñandejára renondépe orendita cuenta umi mba’e odecidi va’ekue rehe 
,ojapo mante va’erã iporãva.  

Pe sumisión ndaha’éi kuñame guarãnte. Ha’e kuña ha kuimba’eme guarã. Ñañe 
somete Ñandejárape ha  ñane matrimoniope joayhúpe avei.  

Proverbio (31) pe he’i: kuña omomba’éva Ñandejárape oñembotuicháta. “Imemby 
kuéra ha iména ohecha ramo chupe ha hei: Kuña imba’e porãva heta ha 
opavavégui ne mba’e porãve” 

Ejapomína péicha che angirũ, eñesomete nde ménape, Ñandejárape ramo 
guáicha. Ha  nde ména, ehayhu ha eñangareko ne rembireko rehe, nde rayhu 
háicha Ñandejára ndéve ha chéve avei. Tuicha imborayhu, ñande rehe ogueraha  
ñane angaipa kurusu rehe. Ñandejára ome’ē  iporãvéva- ta’ýra Jesús rekove, 
ñame’ē kena ñande aguije opa ára Ñandejárape imborayhu rehe. 

 
 


